[image: CWM TAF MORGANNWG_University Health Board.jpg]

	
	Eitem Agenda
	8.1.1



	Cofnodion wedi’u Cadarnhau o Gyfarfod Eithriadol y Pwyllgor Datblygu Strategol 



	Dyddiad ac Amser y Cyfarfod
	Dydd Iau 13 Mawrth 2025 13:30–15:00pm 

	Lleoliad 
	Ar-lein drwy Microsoft Teams



	Aelodau yn Bresennol
	Dilys Jouvenat 
	Aelod Annibynnol (Cadeirydd y Pwyllgor) 

	
	Jonathan Morgan
	Cadeirydd 

	
	Rachel Rowlands 
	Aelod Annibynnol 

	
	Hayley Proctor 
	Aelod Annibynnol 

	Yn Bresennol
	Paul Mears 
	Prif Weithredwr 

	
	Greg Dix 
	Cyfarwyddwr Gweithredol Nyrsio, Bydwreigiaeth a Gofal Cleifion

	
	Gethin Hughes 
	Prif Swyddog Gweithredu 

	
	Hywel Daniel
	Cyfarwyddwr Gweithredol Pobl 

	
	Lauren Edwards 
	Cyfarwyddwr Gweithredol Gweithwyr Proffesiynol Perthynol i Iechyd a Gwyddor Iechyd

	
	Linda Prosser 
	Cyfarwyddwr Gweithredol Strategaeth a Thrawsnewid

	
	Philip Daniels 
	Cyfarwyddwr Gweithredol, Iechyd y Cyhoedd

	
	Sally May 
	Cyfarwyddwr Gweithredol Cyllid

	
	Stuart Morris 
	Cyfarwyddwr Digidol

	
	Victoria Oxley 
	Dirprwy Gyfarwyddwr Strategaeth a Phartneriaethau

	
	Hayleigh Jones 
	Dirprwy Gyfarwyddwr Pobl

	
	Melanie Barker 
	Dirprwy Gyfarwyddwr Proffesiynau Perthynol i Iechyd a Gwyddor Iechyd (Am ran o’r cyfarfod)

	
	Elle Beadle 
	Cyfarwyddwr Cynorthwyol Trawsnewid, Strategaeth a Chynllunio Gweithredol (Am ran o’r cyfarfod)

	
	Adam Christian
	Arweinydd Clinigol Cenedlaethol (Am ran o’r cyfarfod)

	
	Caity Thomas 
	Arweinydd Rhaglen Cenedlaethol (Am ran o’r cyfarfod)

	
	Gareth Watts 
	Cyfarwyddwr Llywodraethu Corfforaethol ac Ysgrifennydd y Bwrdd 

	
	Emma Walters 
	Pennaeth Llywodraethiant Corfforaethol Iechyd Cyhoeddus Cymru (ICC) 

	
	Kathrine Davies 
	Rheolwr Llywodraethu Corfforaethol 

	
	Tyler Lewis 
	Swyddog Llywodraethu Corfforaethol (Ysgrifennydd y Pwyllgor) 



	Eitem ar yr Agenda 
	Busnes y Cyfarfod

	1. 
	MATERION RHAGARWEINIOL 

	1.1 
	Croeso a Chyflwyniadau

	
	Croesawodd Cadeirydd y Pwyllgor bawb i’r cyfarfod, yn enwedig y rhai a oedd yn ymuno am y tro cyntaf, y rhai a oedd yn arsylwi, a’r cydweithwyr oedd yn ymuno ar gyfer eitemau penodol ar yr agenda. Nodwyd hefyd bod y trafodaethau yn digwydd ar y we.  Cydsyniodd yr Aelodau i'r cyfarfod gael ei recordio er mwyn cynorthwyo Ysgrifenyddiaeth y Pwyllgor i sicrhau cywirdeb y trafodaethau a'r penderfyniadau sy'n ymwneud â chraffu a wnaed yn ystod y cyfarfod.  Nododd yr aelodau y byddai'r recordiad yn cael ei ddinistrio unwaith y byddai'r cofnodion wedi'u cadarnhau fel rhai cywir. Cadarnhaodd yr aelodau eu bod yn hapus i barhau.  


	1.2
	Ymddiheuriadau am Absenoldeb

	
	Derbyniwyd ymddiheuriadau oddi wrth: 

· Carolyn Donoghue, Aelod Annibynnol (Prifysgol) 
· Kath Palmer, Is-gadeirydd 


	1.3
	Datganiadau o Fuddiant

	
	Ni ddatganwyd unrhyw fuddiannau. 


	2. 
	EIN HYMRWYMIAD I GYNNAL EIN DYFODOL 

	2.1
	Cynllun Tymor Canolig Integredig Drafft 
Cyflwynodd  L. Prosser ac E. Beadle y newyddion diweddaraf am y Cynllun Tymor Canolig Integredig (IMTP), gan dynnu sylw at y cynnydd a wnaed yn y cynllun naratif a'r camau galluogi. Nododd yr aelodau mai fersiynau drafft oedd cynllun naratif yr IMPT a’r ddogfen sicrwydd camau galluogi, a byddant yn cael eu cwblhau er mwyn i’r bwrdd eu hystyried.

Bu P. Mears yn trafod elfennau ariannol yr IMTP, gan nodi'r adborth a gafwyd gan Lywodraeth Cymru a'r her i wella'r sefyllfa ariannol. Clywodd yr aelodau fod y tîm yn gweithio ar godi eu dyheadau o ran  effeithlonrwydd a’u targedau arbed i gyflawni cynllun cytbwys. 

Rhoddodd  S. May amlinelliad o’r targedau arbed a’r risgiau, gan gynnwys yr angen am arbedion sylweddol ac effaith bosibl y gost o atgyweirio to Ysbyty Tywysoges Cymru. Nododd yr Aelodau fod y cynllun yn cynnwys sawl cynllun arbedion ynghyd ag adolygiad o bwysau costau.

Mewn ymateb i ymholiad gan H. Proctor mewn perthynas â chadw golwg ar y cynlluniau sy’n mynd rhagddynt, manylodd S. May ar y targedau arbed a'r cynlluniau buddsoddi, gan dynnu sylw at y risgiau a'r angen am waith pellach i gwblhau'r cynlluniau. 

Dywedodd  J. Morgan fod y drafodaeth wedi symud o £10 miliwn i £5.3 miliwn, a gofynnodd am eglurhad o ystyr hyn. Eglurodd S. May fod ystyriaeth yn cael ei roi i gael gwared yn raddol ag oddeutu £8 miliwn, gyda £3 miliwn o ostyngiad eto i ddod, fel rhan o'r cais gan gydweithwyr yn Llywodraeth Cymru. Roedd P. Mears yn cydnabod bod angen gwneud arbedion ariannol yn y flwyddyn i ddod, a soniodd y gallai gwneud hynny’n raddol trwy gydol y flwyddyn ledaenu'r gost.

Dangosodd  S. May y daenlen fuddsoddi i'r Aelodau. Trafododd P. Mears y costau sylweddol sy'n gysylltiedig â diabetes a'r angen am oruchwylio presgripsiynau. Nododd S. May y byddai cost presgripsiynau yn swm sylweddol, a byddai hynny wedi'i nodi fel risg yn y cynllun.

Mewn ymateb i gwestiwn a ofynnwyd gan D. Jouvenat ynglŷn ag arbedion, dywedodd S. May fod bylchau arbed yn dal i fodoli, ac na fyddai'r cynllun cyffredinol yn gwella ar hyn o bryd.

Disgrifiodd  J. Morgan y risgiau allweddol a phwysleisiodd bwysigrwydd cael cynllun cytbwys erbyn mis Mawrth 2025–2026, yn ogystal â buddsoddi mewn meysydd cyflawni allweddol. 

Tynnodd P. Mears sylw at yr angen i ddisgrifio'r cynllun i'r sefydliad, ac ailadroddodd yr angen i sicrhau arbedion a bod yn fwy effeithlon i bontio'r bwlch o £3 miliwn. Soniodd S. May y gallai'r cynllun, fel y mae ar hyn o bryd, eithrio cost to Ysbyty Tywysoges Cymru ac uned Vanguard.  Amlinellodd P. Mears y byddai angen cael sgyrsiau pellach gyda Llywodraeth Cymru i drafod y risgiau.

 Rhoddodd H. Daniel eglurhad o’r dull o gydlynu'r rhaglen arbedion ar gyfer y flwyddyn nesaf a dywedodd fod disgwyl ail-gyflwyniadau gan grwpiau gofal erbyn diwedd yr wythnos ganlynol, gyda manylion o'r ardaloedd corfforaethol i gyrraedd erbyn diwedd y mis.


	Cam gweithredu:
	Cyflwyno fersiwn o gynllun naratif IMTP a dogfen sicrwydd camau galluogi i gyfarfod y Bwrdd ar 27 Mawrth.


	Penderfyniad:
	NODWYD yr adroddiad 


	2.2
	Rheoli Cymhorthdal 
Cyflwynodd  G. Watts adroddiad a oedd yn rhoi gwybodaeth i'r Pwyllgor am y gofynion Rheoli Cymhorthdal a osodwyd gan Lywodraeth Cymru mewn perthynas â'r rhaglen Cronfa Tai â Gofal (HCF).

Eglurodd G Watts y gofynion newydd ar gyfer rheoli cymhorthdal a gyflwynwyd gan Lywodraeth y DU ar ôl ymadael â'r UE, a thynnodd sylw at bwysigrwydd llywodraethu priodol ar gyfer hyn, a bod ar hynny angen am gymeradwyaeth y bwrdd. 

Nododd y pwyllgor y gofynion newydd a chefnogi y dylai’r bwrdd gymeradwyo’r adroddiad.


	Penderfyniad:
	CYMERADWYWYD bod yr adroddiad I GAEL EI GYMERADWYO GAN Y BWRDD 


	2.3
	Achos Busnes Patholeg Gellol Ddigidol 
Cyflwynodd  M. Barker yr eitem a dywedodd y byddai arweinwyr y rhaglen, sef A. Christian a C. Thomas, yn rhoi cyflwyniad byr ar yr Achos Busnes. 

Cyflwynodd  A. Christian yr achos busnes dros batholeg gellol ddigidol genedlaethol, gan bwysleisio pwysigrwydd moderneiddio’r gwasanaethau patholeg a manteision digideiddio'r gwasanaeth. 

Soniodd  C. Thomas am y dadansoddiad costau a'r angen am gymeradwyaeth y bwrdd i fwrw ymlaen â'r broses gaffael. 

Yna, dywedodd A. Christian mai’r gobaith oedd y byddai caffael yn dechrau ym mis Ebrill 2025.

Dywedodd  G. Hughes fod gwasanaethau patholeg ar ei hôl hi ar hyn o bryd, a phwysleisiodd bwysigrwydd y fenter hon o ran ei gallu i drawsnewid sut mae gwasanaethau patholeg yn cael eu darparu. Nododd G Hughes bod defnyddio gwasanaethau patholeg allanol yn ddrud, ac roedd yn cefnogi’r defnydd o offer a allai ddod â gwasanaethau nôl yn fewnol eto, a dywedodd y dylid bwrw ymlaen â'r fenter hon ar fyrder.

Yn ogystal, roedd P. Mears yn cytuno fod y datrysiad digidol yn hanfodol o ran lleoli’r gwasanaethau patholeg yn y dyfodol, ac ar gyfer denu a chadw gweithlu o fewn y gwasanaeth, a dywedodd ei fod yn cefnogi'r fenter yn llawn. 


	Penderfyniad:
	CYMERADWYWYD bod yr adroddiad I GAEL EI GYMERADWYO GAN Y BWRDD
 

	3. 
	BUSNES YR AGENDA GYDSYNIO 

	3.1
	Atgoffodd Cadeirydd y Pwyllgor yr Aelodau fod hwn yn gyfarfod eithriadol, ac felly nad oedd unrhyw eitemau cydsyniad arferol i'w hystyried. 


	4. 
	BUSNES I GLOI 

	4.1
	Adroddiad Cryno’r Pwyllgor i'r Bwrdd 

	
	Dywedodd Cadeirydd y Pwyllgor fod y Cyfarwyddwr Llywodraethu Corfforaethol ac Ysgrifennydd y Bwrdd wedi nodi rhai meysydd posibl i'w cynnwys yn Adroddiad Cryno’r Pwyllgor, ac y byddant yn cael eu hystyried ymhellach y tu allan i'r cyfarfod.

· Cyflwyno fersiwn o gynllun naratif IMTP a dogfen sicrwydd camau gweithredu i gyfarfod y Bwrdd ym mis Mawrth.

· Cymeradwyo’r Gofynion Rheoli Cymhorthdal a'i symud ymlaen i'r Bwrdd i'w gymeradwyo yn ei gyfarfod ym mis Mawrth 

· Cymeradwyo'r achos busnes patholeg gellol ddigidol a'i symud ymlaen i'r bwrdd i'w gymeradwyo yn ei gyfarfod ym mis Mawrth



	4.2
	Adborth o’r Cyfarfod 
Cynghorodd Cadeirydd y Pwyllgor y byddai'n fodlon derbyn adborth am y cyfarfod y tu allan i'r cyfarfod hwn. 


	5.
	SESIWN PWYLLGOR PREIFAT / CAEEDIG 

	
	Daeth y Cadeirydd â’r sesiwn i ben, ac awgrymodd y dylid cael toriad byr cyn cynnull y sesiwn gaeedig. 

	6.
	DYDDIAD AC AMSER Y CYFARFOD NESAF 

	
		
Dyddiad ac Amser y cyfarfod nesaf: 
•	3 Ebrill 2025 am 13:00

